TAJUK KHUTBAH JUMAAT

Siri: 33/2023

TUJUH PETANDA KEBAHAGIAAN HIDUP

18 Ogos 2023

Bersamaan

1 Safar 1445

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.




KHUTBAH PERTAMA

Muslimin yang dirahmati Allah,

Marilah kita berusaha meningkatkan ketaqwaan kita kepada Allah Ta’ala
dengan penuh keyakinan dan keikhlasan dengan melakukan suruhanNya
dan meninggalkan segala laranganNya. Mudah-mudahan kita selamat di

dunia dan berjaya di akhirat.

Sidang Jumaat yang dihormati sekalian,
Khutbah Jumaat pada hari yang berbahagia ini bertajuk:
TUJUH PETANDA KEBAHAGIAAN HIDUP

Bersamalah kita renungi firman Allah swt dalam Surah an-Nahlu, ayat 30 ini :

Maksudnya: Dan ditanya pula kepada orang-orang yang bertaqwa: “Apakah
yang telah diturunkan oleh Tuhan kamu?” Mereka menjawab: “Kebaikan”
orang-orang yang berbuat kebaikan di dunia ini beroleh balasan yang baik,
dan sesungguhnya balasan negeri akhirat itu lebih baik lagi; dan memanglah

negeri akhirat ialah sebaik-baik negeri bagi orang-orang yang bertagwa.

Muslimin yang dirahmati Allah swt,

Pertukaran waktu dan pergerakan masa yang begitu pantas menjadikan kita
umat manusia perlu memanfaatkan usia yang ada. Apakah ianya diisi
dengan amalan yang baik atau sebaliknya?

Sebagai seorang hamba kepada Allah swt sewajarnya kita dapat mengambil
manfaat terbaik daripada nikmat waktu dan kehidupan yang dianugerahkan
oleh Allah dengan menambahkan bekalan akhirat dan menjauhi dosa
maksiat.

Demikian juga, setiap diri sentiasa mengimpikan kebahagiaan walaupun
usaha ke arah mencapainya tidaklah sama; ada yang berusaha secara

bersungguh-sungguh dan ada juga yang hanya berangan-angan sahaja.

Sidang Jumaat yang berbahagia sekelian,
Tujuh petanda seseorang itu mendapat kebahagiaan dalam kehidupan

duniawi ini dan diredhai Allah adalah sebagaimana berikut:



Pertama: Sentiasa bersyukur atas segala nikmat.

Firman Allah swt dalam Surah Ibrahim ayat 7:

Maksudnya: Dan (ingatlah) ketika Tuhan kamu memberitahu: "Demi

sesungguhnya! Jika kamu bersyukur nescaya Aku akan tambahi nikmatKu
kepada kamu, dan demi sesungguhnya, jika kamu kufur ingkar

sesungguhnya azabKu amatlah keras".

Kedua: Memiliki pasangan hidup yang solehah.

Sabda Nabi saw yang bermaksud:

‘Mahukah aku beritahu kamu mengenai isteri yang terbaik ? iaitu isteri yang
solehah, ketika dipandang hati menjadi senang, apabila disuruh dia taat, dan
apabila suami tiada di rumah, dia tetap menjaga kesetiaannya terhadap
suami’.

(Hadis riwayat Abu Daud dan al Hakim)

Sidang Jumaat yang diberkati Allah,

Tanda kebahagiaan ketiga ialah memiliki zuriat yang soleh dan
solehah.

Zuriat yang soleh lahir daripada kesan pendidikan dan tarbiah berterusan
daripada ibu bapa dan penjaga yang sentiasa mendidik anak dengan
mengisi keperluan jasmani dan rohani, bukan sekadar memberi makan

minum, pakaian, tempat tinggal sahaja tanpa menghiraukan aspek rohani.



Petanda kebahagiaan hidup yang keempat pula ialah persekitaran
hidup yang selesa dan baik.
Ini termasuklah kediaman yang selesa, kejiranan yang baik dan kenderaan
yang sesuai.
Sabda Nabi SAW yang bermaksud:
Empat perkara petanda kebahagiaan ; pasangan yang solehah, rumah yang
selesa, jiran yang baik dan kenderaan yang sesuai’.

(Hadis Riwayat Ahmad)

Adapun petanda kelima ialah memiliki rezeki dan makanan yang halal
lagi baik.

Firman Allah swt dalam surah al Bagarah ayat 172 :

Maksudnya: Wahai orang-orang yang beriman! Makanlah dari benda-
benda yang baik (yang halal) yang telah Kami berikan kepada kamu, dan

bersyukurlah kepada Allah, jika betul kamu hanya beribadat kepadanya.

Muslimin yang dirahmati Allah,

Petanda kebahagiaan keenam pula ialah memiliki dan mendalami ilmu
agama secukupnya.
Firman Allah swt dalam surah al Mujadilah ayat 11 :

Maksudnya: ..Allah meninggikan darjat orang-orang yang beriman di antara
kamu, dan orang-orang yang diberi ilmu pengetahuan agama (dari kalangan
kamu) - beberapa darjat. Dan (ingatlah), Allah Maha Mendalam

PengetahuanNya tentang apa yang kamu lakukan.

Seterusnya,petanda kebahagiaan yang ketujuh ialah dianugerahkan

umur yang berkat.

Sabda Nabi saw :

Maksudnya: Manusia terbaik ialah orang yang panjang umurnya dan
amalannya baik.

(Riwayat al Tirmizi)
Justeru, marilah kita sama-sama berusaha serta memohon pertolongan
Allah swt bagi mencapai kebahagiaan hidup, sebagaimana yang dianjurkan
dalam agama. Mudah-mudahan kita semua akan mencapai kebahagiaan di

dunia dan akhirat. Aamiiin ya Rabbal ‘Alamiin

Maksudnya: Adapun orang-orang yang berbahagia (disebabkan imannya
dan taatnya), maka di Syurgalah tempatnya. Mereka kekal di dalamnya
selagi ada langit dan bumi, kecuali apa yang dikehendaki oleh Tuhanmu,

sebagai pemberian nikmat yang tidak putus-putus.
(Surah Hud: 108)

"‘\

G

('"1”" "‘J‘S‘ ('Qj : A
SIS T e 4 Uy 2365 (sl
c’if‘“ : 31: mjmv;“jén N\J&Bj
05 g 9 Jghindy s 48 O
i uu’“’ 15 Casally SUkeddls Grakidd) 3

o 4 o‘f/ P ‘f’
.(".g‘”\j \}i:ul

«



KHUTBAH KEDUA

Sidang Jumaat yang dikasihi.

Marilah juga kita memperbanyakkan ucapan selawat dan salam kepada

Rasulullah SAW sebagaimana firman Allah dalam surah al-Ahzab ayat 56:

Ya Allah, Ya Rahman, Ya Rahim.
Perbaikilah hubungan sesama kami dengan penuh kasih sayang.

Limpahkanlah dalam kehidupan keluarga kami ketenangan dan
kebahagiaan, Semangat muafakat dalam kejiranan, Para remaja yang teguh

iman, tinggi ilmu dan mulia akhlaknya.



Ya Allah,
Kami pohon kehadrat-Mu agar mantapkanlah pegangan kami menurut
ajaran Ahli Sunnah Waljamaah dan jadikanlah kami sentiasa istigamah

dalam melaksanakan segala perintah-Mu.

Ya Allah,

Perkukuhkan perpaduan umat Islam di negeri Terengganu. Jadikanlah
negeri ini negeri yang aman, maju lagi diberkati. Bukakanlah pintu-pintu
rezeki dari segala penjuru. Kurniakanlah kepada kami nikmat kesejahteraan
yang berterusan. Jauhkanlah negeri kami ini daripada segala malapetaka,

musibah dan apa jua kemurkaan-Mu.

